დანმტკიცებულია საქართველოს 
საზოგადოებრივ საქმეთა ინსტიტუტის 
რექტორატის მიერ (ოქმი # 42 (02.03.2010)
სტუდენტის სტატუსის მოპოვების, შეჩერებისა და შეწყვეტის, 
მობილობის წესი

1. საქართველოს საზოგადოებრივ საქმეთა ინსტიტუტის სტუდენტი არის პირი, რომელიც “უმაღლესი განათლების შესახებ” საქართველოს კანონითა და ინსტიტუტის წესდებით და რექტორის ადმინისტრაციულ - სამართლებრივი აქტებით განსაზღვრული წესით ჩაირიცხა და სწავლობს შესაბამისი საგანმანათლებლო პროგრამის გასავლელად.
2.
`უმაღლესი განათლების შესახებ~ კანონის თანახმად, საქართველოს საზოგადოებრივ საქმეთა ინსტიტუტში უმაღლესი საგანმანათლებლო პროგრამის პირველ საფეხურზე სწავლის უფლება აქვს მხოლოდ იმ აბიტურიენტს, რომელმაც გაიარა შესაბამისი ერთიანი ეროვნული გამოცდები საქართველოს განათლებისა და მეცნიერების სამინისტროს მიერ დადგენილი წესის შესაბამისად. 

3.
`უმაღლესი განათლების შესახებ~ კანონის თანახმად, საქართველოს საზოგადოებრივ საქმეთა ინსტიტუტში სწავლების პირველ საფეხურზე ერთიანი ეროვნული გამოცდების გავლის გარეშე ჩაბარება დასაშვებია: 

ა)
აბიტურიენტებისთვის, რომლებმაც უცხო ქვეყანაში მიიღეს სრული ზოგადი ან მისი ეკვივალენტური განათლება და სრული ზოგადი განათლების ბოლო 2 წელი ისწავლეს უცხო ქვეყანაში; 

ბ)
სტუდენტებისთვის, რომლებიც უცხო ქვეყანაში ცხოვრობდნენ ბოლო 2 ან მეტი წლის განმავლობაში და სწავლობენ უცხო ქვეყანაში ამ ქვეყნის კანონმდებლობის შესაბამისად აღიარებულ უმაღლეს საგანმანათლებლო დაწესებულებაში; 

4.
`უმაღლესი განათლების შესახებ~ კანონის თანახმად, საქართველოს საზოგადოებრივ საქმეთა ინსტიტუტში აკადემიური უმაღლესი საგანმანათლებლო პროგრამის მეორე საფეხურზე სწავლის უფლება აქვს მხოლოდ იმ აბიტურიენტს, რომელმაც გაიარა საერთო სამაგისტრო გამოცდა, გადალახა მინიმალური კომპეტენციის ზღვარი და დააკმაყოფილა სამაგისტრო პროგრამაზე მიღების საუნივერსიტეტო წესი. 

5.
 საქართველოს საზოგადოებრივ საქმეთა ინსტიტუტში აკადემიური უმაღლესი საგანმანათლებლო პროგრამის მესამე საფეხურზე სწავლის უფლება აქვს მხოლოდ იმ აბიტურიენტს, რომელიც აკმაყოფილებს სადოქტორო პროგრამებზე მიღების საუნივერსიტეტო წესს. 

2. სტუდენტის სტატუსის შეჩერების საფუძვლებია:
2.1 აკადემიურ შვებულებაში გასვლა, რის საფუძველსაც წარმოადგენს სამსახურეობრივი, ჯანმრთელობის ან ოჯახური მდგომარეობა

2.2 აკადემიური შვებულების უფლება გაიცემა არაუმეტეს ორი აკადემიური სემესტრისა

2.3 სტუდენტი უფლებამოსილია აიღოს აკადემიური შვებულება სემესტრის დაწყებიდან ორი კვირის განმავლობაში

2.4 გამონაკლის შემთხვევაში შესაძლებელია აკადემიური შვებულების სხვა დროს გაცემა სკოლის დეკანის გადაწყვეტილების საფუძველზე

2.5 აკადემიური შვებულების მისაღებად სტუდენტი წარადგენს წერილობით განცხადებას (მიზეზის მითითებით) სკოლის დეკანთან.

2.6 უცხო ქვეყანაში, უმაღლეს საგანმანათლებლო დაწესებულებაში სწავლა; 
2.7 სწავლის საფასურის დადგენი ვადებში გადაუხდელობა
2.8 აკადემიური შვებულებით სარგებლობის მოსურნე სტუდენტმა უნდა გაითვალისწინოს, რომ ინსტიტუტი სტუდენტისათვის სწავლის საფასურის შენარჩუნებას უზრუნველყოფს მხოლოდ სწავლების პროგრამით განსაზღვრული ვადის განმავლობაში.

2.9 სასწავლო წელზე აღდგენა და სწავლის განახლება შეუძლიათ იმ სტუდენტებს, რომლებმაც დაწერეს თავის დროზე (სწავლის შეწყვეტის პერიოდში) განცხადება და ოფიციალურად მოითხოვეს დროებით სწავლის შეწყვეტა

2.10 სტუდენტს, რომელსაც შეუჩერდა სტუდენტის სტატუსი ზემოთ აღნიშნული   საფუძვლების გამო, სტუდენტის სტატუსის შეჩერებიდან 5 წლის შემდეგ უწყდება სტუდენტის სტატუსი, გარდა კანონმდებლობით გათვალისწინებული შემთხვევისა.  
3. სტუდენტის სტატუსის შეწყვეტის საფუძვლები:
3.1 საგანმანათლებლო პროგრამის დასრულება
3.2 უკავშირდება დაწესებულების საგანმანათლებლო პროგრამით/პროგრამებით გათვალისწინებული სწავლის შედეგების მიღწევის შეუძლებლობას ან სტუდენტის სტატუსთან შეუთავსებელი ქმედების განხორციელებას, კერძოდ:
3.1.1 აქვს ორი უარყოფითი შეფასება 
3.1.2  მნიშვნელოვან მატერიალურ ზიანს აყენებს ინსტიტუტის საკუთრებაში არსებულ ქონებას

3.1.3 მიიღებს სამ გაფრთხილებას ან ორ საყვედურს

3.1.4 თავისი ქცევით ზიანს მიაყენებს ინსტიტუტის რეპუტაციასა და მის კანონიერ ინტერესებს

3.1.5 სტუდენტის სტატუსის შეწყვეტა ხდება დეკანის მიერ დასაბუთებულ განაცხადზე, რექტორის ბრძანებით 

4. სტუდენტის მობილობის წესი:
4.1 საქართველოს საზოგადოებრივ საქმეთა ინსტიტუტის სტუდენტთა მობილობის წესით ჩარიცხვა ხორციელდება "უმაღლესი საგანმანათლებლო დაწესებულებიდან სხვა უმაღლეს საგანმანათლებლო დაწესებულებაში გადასვლის წესის დამტკიცების შესახებ" საქართველოს განათლებისა და მეცნიერების მინისტრის 2010 წლის 4 თებერვლის №10/ნ ბრძანების შესაბამისად."
4.2 ინსტიტუტი უფლებას იტოვებს დაადგინოს დამატებითი მოთხოვნები სტუდეტნების ჩარიცხვასთან დაკავშირებით, რაც გულისხმობს შიდა გამოცდის ან გასაუბრების წარმატებით გადალახვას

4.3 ინსტიტუტში საგანმანათლებლო პროგრამის შეცვლის ან გაუქმების შემთხვევში, ინსტიტუტი უზრუნლეყოფს შესაბამისი პროგრამის სტუდენტის მობილობის განხორციელებას. 

4.4 მობილობის განხორციელება შესაძლებელია, როგორც ინსტიტუტში არსებულ მომიჯნავე საგანმანათლებლო პროგრამაზე, ასევე სხვა აკრედიტებულ უმაღლეს საგანმანათლებლო დაწესებულებაში საქართველოს კანონმდებლობით განსაზღვრული პირობებისა და ვადების დაცვით.
5. შიდამობილობა:

5.1 სასწავლო უნივერსიტეტის ფარგლებში ერთი პროგრამიდან სხვა პროგრამაზე გადასვლა პირადი სურვილის ან პროგრამის გაუქმების შემთხვევაში სტუდენტს შეუძლია სასწავლო წლის განმავლობაში ორჯერ სე​მესტრის დაწყებამდე. ამისთვის სტუდენტი წერს განცხადებას ფაკულტეტის დეკანის სახელზე, სადაც აღნიშ​ნულია, თუ რომელი პროგრამიდან რომელ  პროგრამაზე სურს  გადასვლა.

5.2 შესაბამისი სკოლის აკადემიური საბჭო განიხილავს სტუდენტის შესწავლილ სასწავლო კურსებს (კრედიტებს), ადარებს მას ახალი პროგრამის საგნებთან და კრე​დი​ტებთან და ადგენს სტუდენტის მიერ ჩასაბარებელი განსხვავებული საგნების ჩამონათ​ვალს, რის საფუძველზე იღებს გადაწყვეტილებას სტუდენტის განცხადების დაკმაყოფილების შესაძლებლობის შესახებ.

